
Republika e Kosovës 

Republika Kosovo - Republic of Kosovo 

Kuvendi – Skupština - Assembly 

__________________________________________________________________ 
Legjislatura VIII  

Sesioni pranveror   

  Komisioni për Shëndetësi dhe Mirëqenie Sociale 

  Mbledhja nr.86 

  Ndërtesa e Kuvendit, salla N-302 

  Prishtinë, më 23 janar 2024, në orën 10:00 

 

P R O C E S V E R B A L 

 

Në mbledhje morën pjesë: Fatmire Kollçaku, Armend Zemaj,  Labinotë Demi- Murtezi, Haxhi 

Avdyli, Mirsad Shkreta, Burim Meta, Bekim Haxhiu, Shemsedin Dreshaj,  dhe Samra Ilijazi, 

anëtarë. 

  

Mungoi  : Floretë Zejnullahu, anëtare. 

  

Stafi mbështetës: Shpresa Haxhijaj, koordinatore  dhe  Besim Haliti, zyrtar i lartë/analist. 

 

Pjesëmarrës të tjerë: Violeta Emini, KSHMS.   

 

Mbledhjen e kryesoi Fatmire Kollçaku, kryetare e Komisionit. 

 

Rendi i ditës: 

 

 

1. Miratimi i rendit të ditës; 

2. Miratimi i procesverbaleve të  mbledhjeve të  datës: 22 nëntor 2023 dhe 5, 12, 14 

dhjetor 2023; 

3. Shqyrtimi i Raportit Vjetor të Punës së Komisionit për vitin 2023;  

4. Shqyrtimi i raportit përfundimtar për Projektligjin për shëndetin riprodhues dhe 

fertilizim të asistuar mjekësor;  

5. Të ndryshme. 

 

1.Miratimi i rendit të ditës 

 

Rendi i ditës u miratua  pa vërejtje. 

2. Miratimi i procesverbaleve të  mbledhjeve të  datës: 22 nëntor 2023 dhe 5, 12, 14 dhjetor 

2023 

 

Procesverbalet e mbledhjeve të mbajtura më 22 nëntor 2023 dhe 5, 12, 14 dhjetor 2023, u 

miratuan pa vërejtje. 

 

3. Shqyrtimi i Raportit Vjetor të Punës së Komisionit për vitin 2023  
 

Fatmire Kollçaku: Fillimisht uroj hapjen sesionit pranveror, duke uruar suksese në realizimin e 

objektivave të Komisionit. Sa përket  ngjarjes  së rëndë  që ka ndodhur së  fundit në komunën e 

Podujevës, ku humbi jetën padrejtësisht 18 vjeçari  Lulzim Fejzullahu, kjo ngjarje e  rëndë  për 

familjen dhe vendin duhet t ‘na shqetësojë të gjithë neve si shoqëri dhe deputetët dhe i shprehi 

ngushëllime familjes së Lulzimit që humbi jetën padrejtësisht nga bashkëmoshatarë nga një sulm i 

paparë. Ndërsa,  në lidhje me Raportin  Vjetor të Punës së Komisionit për vitin 2023,  ai është 

hartuar mbi bazën e aktiviteteve të realizuar nga ana e komisionit , është një raport më të dhëna 

statistikore dhe si  tillë duhet të  miratohet.   

 

Bekim Haxhiu: Uroj dhe shpresoj që ky sesion të ketë suksese në realizimin e detyrave që presin 

komisionin.  Planin e  Punës të vitit 2023, nuk kemi arritur ta realizojmë, jo për fajin e Komisionit 

por të Qeverisë dhe Ministrisë së Shëndetësisë,  që nuk kanë arritur që të na sjellin  projektligjet e  

parapara në Programin Legjislativ  për vitin 2023. Po ashtu, edhe roli i mbikëqyrës i fushëveprimit 

të komisionit ka qenë i dobët, sepse ministri i  Ministrisë së Financave, Punës dhe Transfereve z. 

Hekuran Murati,  ka raportuar vetëm një herë në komision,  lidhur me mirëqenien sociale, 

eventualisht edhe ministri i Ministrisë së Shëndetësisë z. Arben Vitia,  dy  herë  ka raportuar në 

komision, ndërsa  raportimet për punën e tyre në Planin e Punës për vitin 2023 kanë qenë të 

parapara që të janë të rregullta, por që kjo gjë nuk ka ndodhur, prandaj  edhe   Raporti Vjetor i 

Punës së Komisionit për vitin 2023, nuk është përmbushur në tërësi.   

 

Fatmire Kollçaku: Është  evidentuar  edhe në raportin e vjetor të punës së Komisionit për vitin 

2023, që ministri i shëndetësisë ka raportuar në dy sesionet përgjatë   vitit 2023,  po ashtu, ka qenë 

pjesë e grupit  të punës gjatë  shqyrtimit  të  projektligjeve për të dhënë  sqarimet e nevojshme.  

Sa i përket projektligjeve, ato projektligje të cilat kanë ardhur nga  Qeveria  konkretisht ministrit 

përkatëse, ne si komision i kemi shqyrtuar me kohë dhe kemi proceduar për miratimi në seancën e 

Kuvendit, kemi monitoruar edhe Ligjin për kontrollin e duhanit, kemi organizuar tryeza me tema që 

i përkasin fushëveprimit të komisionit, çka do të thotë së  ne ketë drejtim nuk ka pasur ngecje të 

realizimit të planit të punës për vitin 2023.  
 

Shemsedin Dreshaj: Arsyeja pse nuk është realizuar plani i punës nga viti i  kaluar, nuk qëndron 

problemi tek ne si Komision,  por dihet adresa e dështimit, sepse Qeveria dhe Ministria e 

Shëndetësisë, nuk  i ka sjellë projektligjet bazike siç janë;  Projektligji për Shëndetësi  dhe  për 

Sigurimin Shëndetësor, që  kanë qenë të parapara edhe në Agjendën Legjislativ të Qeverisë për 

vitin 2023, që  rregullojnë boshtin e shëndetësisë, por i ka sjellë disa projektligje sektoriale, andaj  

edhe raporti vjetor i punës së Komisionit për vitin 2023, ka dalë si tillë  vetëm bazë të punëve të 

përmbushura. Nuk mund të menaxhohet shëndetësia me të gjitha këto probleme qe i ka pasur dhe 

vazhdon ti ketë, pa strategji të mirëfilltë të shëndetësisë.  Strategjia  e cila ka qenë  është e skaduar 

në vitin 2021, ku që 2 vite punojmë pa strategji  Shumica e projektligjeve që kanë ardhur nga 

Programi  Legjislativ i vitit  të kaluar 2023,  kanë qenë  projektligje sektoriale edhe këto ligje që 

janë të miratuar,  mund të bien ndeshë me ligjet bazike dhe duhet sërish të bëhet plotësim ndryshimi 

i tyre.  
 

Burim Meta: Po fillojmë ketë vit me pamje makabre që po ndodhin në shtetin tonë, nga akte kriminale 

të cilat po ndodhin në shtetin tonë. Akoma më e dhimbshme që po ndodhin tek adoleshentet tanë, si ai 

me të riun Lulzim Fejzullahu në Podujevë. Po të shohësh këto pamje tronditëse vërejmë që kemi 

probleme të theksuara me shëndetin mendor”. Që   në vitin 2022, komisioni e ka mbikëqyrur zbatimin 

e Ligjit për Shëndetin Mendor, dhe ka  rekomanduar hartimin e një Ligj të ri për Shëndetin Mendor, 

ligj të integruar, të avancuar dhe me kompetenca të qarta për institucionet zbatuese, por që ende 

Ministra e Shëndetësisë, nuk e ka filluar hartimin e këtij Projektligji, për ta pasur  bazën ligjor 

për një edukim sa më të hershem nëpër shkollat tona. Kërkoj  që për këtë çështje të jemi sa më 

syhapur, në mënyre që t’i parandalojmë këto dukuri  negative për shoqërinë tonë.  
 

Fatmire Kollçaku: Pajtohem se edhe si Komision duhet të reagojmë  dhe  propozoj  një tryezë të 

përbashkët me ministrin  e Drejtësisë dhe atë  të Arsimit, dhe ta diskutojmë, pasi që  ne e  mbulojmë 

edhe  pjesën e mirëqenies sociale, edhe  në aspektin e shëndetit mendor, të ketë  prezencë më të madhe 

të  psikologëve, nëpër shkolla, sepse kjo çështje  kërkon një reagim  të  të gjithë shoqërisë dhe neve si 

deputetë.    
 

Armend Zemaj:  Sa përket  ngjarjes që ka ndodhur, në komunën e Podujevës,   ku ka humbur jetën 

një djal  i ri  18-vjeçar,ky rast nuk duhet të heshtet por duhet që të ngrihet zëri më fuqishëm dhe të 

kërkohet përgjegjësi nga  gjitha  institucionet shtetërorë, sepse raste e  tilla janë shqetësim për të gjithë 

shoqërinë e vendit  dhe duhet të jemi edukues për t’i parandaluar këto dukur negativë   Ndërsa, lidhur 

më Raportin Vjetor të Punës së Komisionit për vitin 2023, të dhënat e aktiviteteve janë 

pasqyruar mirë për ato  që ka realizuar Komisioni dhe me vetiniciativat e veta, por kanë mbetur 

pa u realizuar gjitha premtimet që ka paraqitur në Komision,  në shkurt  të vitit kaluar 2023,  

ministri i Ministrisë së Shëndetësisë, z. Arben Vitia, kur e pati prezantuar një ekspoze  të gjatë  të  

premtimeve lidhur me  Strategjinë   Legjislative,  rreth planit  dhe prioriteteve  të punës së 

Ministrisë së Shëndetësisë, por që shumica  fatkeqësisht nuk janë realizuar,  dhe këto projektligje 

të cilat  janë miratuar, janë meritë e Komisionit dhe jo të Qeverisë, e as të MSH-së.    
 

Haxhi Avdyli: Sa i  përket ngjarjes tragjike që  ka ndodhur në komunën e Podujevës, pajtohem 

plotësisht me deputetin Burim Meta, që e ngriti  ketë çështje, ka ardhur koha që duhet të merren 

hapa konkret sa i përket kësaj çështjeje,  duhet të punohet që këto fenomene të parandalohen duke 

filluar nga institucionet arsimore. Nuk është hera e parë që ka ndodh, vazhdimisht  po ndodhin  këto 

rast tragjike,  edhe viteve të kaluara është  reaguar në mënyrë publike, por ka ardhur koha që të merren 

hapa konkret në ketë drejtim. Pse jo të nisemi nga ky Komision se detyre e këtij komisioni është edhe 

të hartojë ligje. Ne duhet të i hymë  në thelb të çështjeve të merremi me parandalim e këtyre dukurive  

dhe ka mundësi që këto dukuri negative për shoqërinë tonë  të parandalohen, duke filluar nga puna më 

e madhe ne institucione arsimit. Mund të bëjmë ndonjë shtysë ose presion të këtij sektori që shkolla të 

luaj rol më të madh, po ashtu, edhe ne kuptimin edukimit dhe kontrollit të madh. 

  

 

Mirsad Shkreta: Ne si komisionin do të duhej të jemi më  proaktiv e jo të merremi vetëm me 

kritika,  sa i përket çështjes që u  ngrit  lidhur më dukurit negative që po ndodhin  tek rina në 

shoqërinë tonë,  duhet të fillojmë tek zanafilla ku po lindin problemet, sepse shoqëria e jonë 

fatkeqësisht është shoqëri e dhunshme, andaj për këtë, problemi duhet që të fillohet nga edukimi i 

hershëm parashkollor, në mënyrë që këto fenomen të parandalohen. Lidhur me raportin  vjetor të 

punës së Komisionit për vitin 2023, sa i përket projektligjeve që i kemi miratuar, sidomos  për 

Ligjin  për  çmimin e produkteve medicinale, duhet ta shohim efektin dhe   rezultatin e  zbatimit 

të tij, po ashtu duhet ti kemi gjitha ligjet e zbatueshme.  

 

Labinotë Demi- Murtezi: Sa i përket  raportit  vjetor të punës së Komisionit për vitin 2023, 

është mirë ti shohim anët pozitive të aktiviteteve që i kemi zhvilluar dhe  realizuar, siç  është 

shqyrtimi dhe amendamentimi i disa projektligjeve, mbikëqyrja e zbatimit të ligjeve, vizita nëpër 

terren dhe organizmi i disa tryezave me tema që i përkasin fushëveprimit të punës  së komisionit, 

besoj që më këto aktivitet janë bërë disa veprime të mira, andaj është për të u vlerësuar  raporti  

vjetor të punës së Komisionit për vitin 2023, pasi që është bërë një punë  e përbashkët nga gjithë 

anëtarët e Komisionit.       

 

Bekim Haxhiu: Është  e vërtetë që  komisioni i ka  trajtuar çështjet në mënyrë profesionale,  por 

ka ngecur qeveria, në ketë rast Ministra e Shëndetësisë, ku së pari është dashur të sillet Strategjia 

e  re për Shëndetësi, sepse prej viti 2021, nuk kemi strategji për shëndetësi të cilës i kanë skaduar 

vitet e kohës, pasi që strategjitë duhet  të jenë për një periudhe më  afatgjate.  Për problemat e 

dhunës që po shfaqen  në mes të   moshave rinorë, duhet  të ketë strategji për parandalimin e këtyre 

veprimeve të dhunës, duke  angazhuar numër  më të madh të  psikologëve socialë nëpër të gjitha 

institucionet shkollore.      
 
Fatmire Kollçaku:  Për të gjitha çështjet që u ngritën,   për mungesë të strategjisë, do të kërkojmë nga 

Ministra e Shëndetësisë, informata se kur pritet të miratohet, ndërsa,. lidhur më temat dukurive 

negative që po ndodhin në shoqërinë tonë, meqenëse,  Komisioni i ynë e kryeson Këshillin për 

Zhvillim  të Qëndrueshëm në zbatim të Agjendës 2030 në Kosovë, që i trajtojnë  këto tema, atëherë 

mund të organizojmë  edhe ndonjë tryezë për  sensibilizimin te edukimit kundër dhunës.  Sa  i përket   

Raportit  Vjetor të Punës së Komisionit për vitin 2023, po shoh së ka pajtueshmëri, atëherë sipas 

procedurave duhet  ta votojmë.    

 

Pas debatit,  Komisioni më  6 (gjashtë ) vota për,  nxori këtë: 

 

Përfundim 

 

1.Miratohet Raporti Vjetor i Punës së Komisionit për vitin 2023. 

 

 

4. Shqyrtimi i raportit përfundimtar për Projektligjin për shëndetin riprodhues dhe 

fertilizim të asistuar mjekësor 

 

Fatmire Kollçaku: Pasi janë përmbushur të gjitha kushtet për procedimin e këtij projektligji në 

Kuvendin e Kosovës, tani i mbetet Kuvendit për miratim ose jo të këtij Projektligji. Kërkoj që të 

votohet raporti përfundimtar  me rekomandime, në mënyrë që të shkojë  në lexim të dytë, për  

seancë të  Kuvendit. 

 

Komisioni më  5 (pesë  ) vota për, dhe 1 një kundër  nxori këtë: 

 

Përfundim 

1.Miratohet Raporti i Projektligjit nr.08/L-212 për shëndetin riprodhues dhe fertilizim të asistuar 

mjekësor; 

 

2. Raporti me rekomandime t’i procedohet  Kuvendit për lexim të dytë. 
 

5.Të ndryshme 

 

Fatmire Kollçaku:  Pasi që për ketë mbledhje ka qenë  e  paparë të ftohet ministri i Shëndetësisë 

z. Arben Vitia, por shkak të agjendës së tij takim është  shtyrë për javën tjetër.   

 

Mbledhja përfundoi në orën 11:40. 

E përgatiti: Stafi mbështetës i Komisionit.    Fatmire Kollçaku,  

 

         Kryetare e Komisionit 
 


